
CYNGOR TREF CAERFYRDDIN

CYFARFOD MISOL Y CYNGOR 

A GYNHALIWYD AR 24 CHWEFROR 2016
Y Maer, y Cyngh Barry Williams, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 24ain o Chwefror 2016, am 7.45 pm.  Croesawodd yr Aelodau y Maer yn ôl i’r Cyngor ar ôl cael llawdriniaeth ar ei ben-glin.
YN BRESENNOL:
Cynghorwyr:
Dorothy Bere, Parchedig Tom Defis, Dr Dewi Evans, Philip Grice, Peter Hughes Griffiths, Anthony Jenkins, 

Angharad Jones Leefe, Alun Lenny, Arwel Lloyd, 

Kenneth Lloyd, Dr Ioan Matthews, Emlyn Schiavone, Douglas Rose, Alan Speake, Wyn Thomas a 

Barry Williams

447.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Dr Richard Edwards a Dr Baba Gana.

448.
DATGAN BUDDIANNAU 
Dywedodd y Cyngh Barchedig Tom Defis bod ganddo fuddiant yn eitem rhif 9(d) ar yr agenda, basgedi crog, gan fod ei weithle yn cymryd rhan yn y cynllun.

Dywedodd y Cynghorwyr Douglas Rose ac Emlyn Schiavone bod ganddynt fuddiant yn eitem rhif 9(g) ar yr agenda, ceisiadau am gymorth ariannol, fel Ymddiriedolwyr Canolfan Deuluol Caerfyrddin.  Dywedodd y Cyngh Anthony Jenkins bod ganddo fuddiant yn yr un eitem oherwydd y cysylltiad rhwng Canolfan Deuluol Caerfyrddin, Plant Dewi ac Esgobaeth Tyddewi (y mae’r Cyngh Jenkins yn un o’r Ymddiriedolwyr).

Dywedodd y Cyngh Alun Lenny bod ganddo fuddiant yn eitem rhif 10(d) ar yr agenda, Ceisiadau Cynllunio Cyfredol, fel Cadeirydd Pwyllgor Cynllunio Cyngor Sir Caerfyrddin. 

Dywedodd pob Aelod bod ganddynt fuddiant yn eitem rhif 10(d) ar yr agenda, Ceisiadau Cynllunio Cyfredol (rhifau W/33373 a W/33374 –Felodrom Parc Caerfyrddin), fel cynrychiolwyr y corff sy’n gwneud y cais.

449.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR 27 IONAWR 2016


Cynigiwyd gan y Cyngh Philip Grice, eiliwyd gan y Cyngh Dorothy Bere a PHENDERFYNWYD llofnodi cofnodion y Cyfarfod Misol o’r Cyngor a gynhaliwyd ar y 27ain o Ionawr 2016 a’u derbyn yn gofnod cywir cyn belled ag y gwneir y cywiriad canlynol:  

Cofnod 385(b). Cynghorwyr Tref sy’n cynrychioli’r Cyngor Tref ar Gyrff Allanol – Buddiannau Personol a Buddiannau sy’n Rhagfarnu:  dileu ‘Yn gryno, os yw’r Cyngor Tref yn derbyn cais am gymorth ariannol oddi wrth gorff allanol, rhaid i Aelod sy’n cynrychioli’r Cyngor Tref ar y corff hwnnw ddatgan budd yn y mater ond bod hawl ganddo gymryd rhan yn y drafodaeth ar y mater a phleidleisio ar y mater.’ ac yn ei le rhoi ‘Yn gryno, mae Aelod sy’n cynrychioli’r Cyngor Tref ar gorff allanol â’r hawl i gymryd rhan mewn unrhyw fater sy’n ymwneud â’r corff allanol hwnnw a phleidleisio ar y mater, ar ôl datgan budd yn y mater.’

450.
MATERION YN CODI 
Ni chododd unrhyw fater.

451.
CWESTIYNAU 

Ni ofynnwyd unrhyw gwestiynau.

452.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR 9 CHWEFROR 2016

Cynigiwyd gan y Cyngh Alun Lenny, eiliwyd gan y Cyngh Alan Speake, a PHENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 9fed o Chwefror 2016 a’u derbyn yn gofnod cywir. 
453.
MATERION YN CODI 
(a)
Cofnod 404:  Parcio yn Ysbyty Glangwili 
Ymunodd rhai Aelodau â’r Cyngh Anthony Jenkins i ddarogan na fydd y gwelliannau i’r trefniadau parcio yn Ysbyty Glangwili a gyhoeddwyd yn ddiweddar yn ddigonol i ateb y galw. 

Cynigiwyd gan y Cyngh Peter Hughes Griffiths, eiliwyd gan y Cyngh Alun Lenny a PHENDERFYNWYD:

(i)
bod yr Aelodau yn croesawu’r twf mewn gwasanaethau ychwanegol yn Ysbyty Glangwili, a’r 140 o lefydd parcio newydd sydd i’w rhyddhau ar y 1af o Fawrth 2016.
(ii)
y bydd yr Aelodau yn monitro’r sefyllfa parcio yn yr ysbyty.
(iii)
bod Clerc y Dref yn ysgrifennu at Fwrdd Iechyd Hywel Dda i awgrymu y dylai ceidwaid maes parcio yr ysbyty beidio â chaniatáu i unigolion ddefnyddio Glangwili fel cyfleuster ‘parcio a theithio’.
(b)
Cofnod 407:  Mynwent Caerfyrddin – Gwaredu Addurniadau 

Cynigiwyd gan y Cyngh Peter Hughes Griffiths, eiliwyd gan y Cyngh Barchedig Tom Defis a PHENDERFYNWYD bod Clerc y Dref:

(i)
yn trefnu bod y beddi sydd eisoes wedi’u tacluso yn cael eu hail-dywarchu, fel esiampl i’r teuluoedd o’r hyn y gellir ei gyflawni,
(ii)
yn ysgrifennu at bob teulu (ac eithrio teuluoedd plant a babanod):

· i nodi (a) uchod 
· i ail-ddatgan y cais bod addurniadau heb ganiatâd yn cael eu symud erbyn dyddiad penodol, ac  
· i roi gwybod i deuluoedd y bydd addurniadau fydd heb eu symud erbyn y dyddiad hwnnw yn cael eu symud a’u storio’n ofalus a’u labelu yn nepo’r Cyngor am gyfnod penodol.

(c)
Cofnod 408:  Parc Penllwyn – Offer Chwarae

Ynghlwm fel Atodiad 1 i’r agenda oedd pedwar opsiwn ar gyfer offer chwarae ym Mharc Penllwyn.  Wedi pwyso a mesur, cytunodd yr Aelodau mai’r cam gorau fyddai, oherwydd bod y lle yn gyfyngedig a bod offer chwarae ar gael i blant hŷn mewn llefydd eraill, i brynu eitemau ar gyfer plant ifanc ym Mhenllwyn.
Cynigiwyd gan y Cyngh Philip Grice, eiliwyd gan y Cyngh Anthony Jenkins a PHENDERFYNWYD targedu’r offer ym Mharc Penllwyn ar gyfer plant ifanc, a bod y Cyngor yn prynu ac yn gosod:

· uned â tho dringo a llithro ‘Peaches’ a wneir gan Sovereign ar gost o £3,750, 

· uned gadarn ychwanegol ar gyfer plant bach 
· matiau diogelwch a ffens priodol. 
(d)
Cofnod 410:  Plannu Blodau yng Nghanol y Dref 2016 – Basgedi Rheilin a Thyrrau Blodau 
Cynigiwyd gan y Cyngh Anthony Jenkins, eiliwyd gan y Cyngh Philip Grice, a PHENDERFYNWYD bod y Cyngor yn rhentu tŵr blodau ar Sgwâr Nott ac ar Clos Mawr, a saith basged blodau ar hyd y rheilin ym Mhorth Tywyll, fel gwelliant atyniadol i ganol y dref, ar gost o £178 y tŵr a £95 y fasged.

(e)
Cofnod 411:  Carnifal Cymunedol Caerfyrddin – Dydd Sadwrn yr 28ain o Fai 2016
Cymeradwyodd yr Aelodau yr ymdrech i ail-gynnal Carnifal Cymunedol Caerfyrddin, gan obeithio na fyddai’r borfa yn cael ei sathru gan deiars yn dilyn naw mis o dywydd gwlyb.  Cadarnhaodd Clerc y Dref mai cymorth gweinyddol y Cyngor fyddai cymorth ar ffurf hyrwyddo’r carnifal ar wefan a chyfryngau cymdeithasol y Cyngor.
Cynigiwyd gan y Cyngh Anthony Jenkins, eiliwyd gan y Cyngh Emlyn Schiavone a PHENDERFYNWYD:

(i)
bod y Cyngor yn caniatáu i Garnifal Caerfyrddin:
· ddefnyddio Parc Caerfyrddin yn ddi-dâl
· cael cymorth gweinyddol gan y Swyddog Digwyddiadau 
(ii)
bod y Cyngor yn rhoi cwpan parhaol yn enw’r Maer, neu grant bychan, tuag at Garnifal Caerfyrddin, a 
(iii)
bod Clerc y Dref yn hysbysu Trefnwyr y Carnifal i roi gwybod i Grŵp Adfywio Tref Caerfyrddin am ddyddiad y carnifal gan fod y grŵp hwnnw yn cydlynu digwyddiadau’r dref.

(f)
Cofnod 413:  Digwyddiadau’r Dref 
Cynigiwyd gan y Cyngh Peter Hughes Griffiths, eiliwyd gan y Cyngh Arwel Lloyd a PHENDERFYNWYD:

(i)
bod y Pwyllgor Dibenion Cyffredinol yn parhau i drefnu digwyddiadau’r dref, 

(ii)
bod pob Aelod yn rhoi adborth i Glerc y Dref ar y digwyddiadau ac awgrymiadau am ddigwyddiadau eraill, a 
(iii)
bod yr Aelodau yn cael gwybod ymlaen llaw am bob digwyddiad a gynigir.

(g)
Cofnod 414:  Rhaglen Nadolig 2016
Cynigiwyd gan y Cyngh Philip Grice, eiliwyd gan y Cyngh Arwel Lloyd a PHENDERFYNWYD:

(i)
bod y rhaglen Nadolig ganlynol yn cael ei mabwysiadu ar gyfer Nadolig 2016:

Nos Wener y 18fed o Dachwedd – Goleuo’r Goleuadau Nadolig 
Dydd Sadwrn y 19eg o Dachwedd – Diwrnod y Ceirw 
(ii)
bod Clerc y Dref yn ymchwilio i’r posibilrwydd o ddychwelyd penwythnos Nadolig y Cyngor i’r adeg wreiddiol (sef diwedd mis Tachwedd) o 2017 ymlaen.

(h)
Cofnod 415(a):  Seddi i’r Neuadd Ddinesig a Gwelliannau Eraill 
Cynigiwyd gan y Cyngh Kenneth Lloyd, eiliwyd gan y Cyngh Alun Lenny a PHENDERFYNWYD bod Clerc y Dref:  

· yn gofyn am gyngor gan arbenigwr yn Y Llwyfan, 

· yn mynd ati i brynu seddi newydd ar gyfer y neuadd, ac 
· yn ymchwilio i’r opsiynau am welliannau pellach i’r neuadd.

(i)
Cofnod 415(b):  Llain Chwarae Parc Penllwyn 
Cynigiwyd gan y Cyngh Peter Hughes Griffiths, eiliwyd gan y Cyngh Wyn Thomas a PHENDERFYNWYD y bydd pob cais i chwarae ar Barc Penllwyn yn cael ei benderfynu yn ôl rhagoriaeth ac yn ôl y tywydd, ond bod y flaenoriaeth yn cael ei roi i dimau plant.

(j)
Cofnod 416:  Digwyddiadau – Cynnau Ffagl i nodi Pen-blwydd y Frenhines 
PENDERFYNWYD:

(i)
bod mwy o fanylion am y Ffagl yn cael eu cyflwyno gerbron y Pwyllgor Dibenion Cyffredinol ar yr 8fed o Fawrth 2016, ac
(ii)
ar yr 8fed o Fawrth bod Aelodau’r Pwyllgor Dibenion Cyffredinol yn trafod pa ddelweddau i’w harddangos ar walydd y castell.
454.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR 11 CHWEFROR 2016

Cynigiwyd gan y Cyngh Barchedig Tom Defis, eiliwyd gan y Cyngh Douglas Rose, a PHENDERFYNWYD llofnodi cofnodion y cyfarfod misol o’r Pwyllgor Cyllid a gynhaliwyd ar yr 11eg o Chwefror 20176 a’u derbyn yn gofnod cywir, cyn belled ag y gwneir y cywiriad canlynol:

Cofnod 429:  Adolygu’r Taliadau a Godir am Hurio Parc:  y ffi a argymhellwyd ei godi ar hurwyr masnachol ym Mhorthdy Parc Caerfyrddin oedd £70, nid £65.
455.
MATERION YN CODI 
(a)
Cofnod 425:  Adolygu’r Strategaeth Buddsoddi 
Cynigiwyd gan y Cyngh Douglas Rose, eiliwyd gan y Cyngh Barchedig Tom Defis a PHENDERFYNWYD:

(i)
bod y Cyngor yn parhau i gadw ei arian wrth gefn yng Nghyfrif Wrth Gefn y Nat West yn y flwyddyn ariannol 2016/17, a 
(ii)
bod Clerc y Dref yn ymchwilio i ddichonoldeb, a’r manteision a’r anfanteision tebygol, bod y Cyngor yn buddsoddi mewn tai fforddiadwy, ac yn dod ag adroddiad yn ôl i'r Pwyllgor.

(b)
Cofnod 426:  Adolygu’r Taliadau a Godir am Gladdu yn y Fynwent 
Cynigiwyd gan y Cyngh Anthony Jenkins, eiliwyd gan y Cyngh Dr Ioan Matthews a PHENDERFYNWYD cynyddu’r taliadau a godir am gladdedigaethau ym Mynwent Caerfyrddin o 2.5% (a’u haddasu’n ffigurau crwn) o’r 1af o Ebrill 2016.

(c)
Cofnod 427:  Adolygu’r Taliadau a Godir am Ddefnyddio Neuadd Ddinesig San Pedr 
Cynigiwyd gan y Cyngh Anthony Jenkins, eiliwyd gan y Cyngh Peter Hughes Griffiths a PHENDERFYNWYD:

· bod y taliadau a godir am hurio Neuadd Ddinesig San Pedr yn parhau ar yr un lefel hyd nes bod y gwaith sydd ar y gweill o wella’r neuadd wedi’i gwblhau, a  
· bod Clerc y Dref yn nodi dulliau o hyrwyddo’r defnydd o’r Neuadd.
(d)
Cofnod 428:  Adolygu’r Taliadau a Godir am Fasgedi Crog 
Cynigiwyd gan y Cyngh Arwel Lloyd, eiliwyd gan y Cyngh Douglas Rose a PHENDERFYNWYD bod y tâl a godir ar fusnesau’r dref am hurio basged grog yn parhau ar £40 y fasged yn 2016.

(e)
Cofnod 429:  Adolygu’r Taliadau a Godir am Hurio Parc 
Cynigiwyd gan y Cyngh Kenneth Lloyd, eiliwyd gan y Cyngh Douglas Rose a PHENDERFYNWYD mabwysiadu’r taliadau canlynol:
	Eitem
	Llogi
	Ffi gyfredol
£
	Ffi Newydd o 1 Ebrill 2016

£

	Llogi Ystafell ym Mhorthdy Parc Caerfyrddin
	
	
	

	Masnachol
	Diwrnod llawn
	60
	70

	
	Hanner diwrnod
	35
	40

	Anfasnachol
	Diwrnod llawn
	40
	Dim newid

	
	Hanner diwrnod
	20
	Dim newid

	
	
	
	

	Felodrom Parc Caerfyrddin
	
	
	

	Felodrom 
	Hyd at 2 awr
	20
	Dim newid

	Felodrom
	Fesul awr
	10
	Dim newid

	Ystafelloedd Newid 
	Fesul digwyddiad
	10
	Dim newid

	Llifoleuadau 
	Fesul awr
	5
	Dim newid

	Cyfleuster storio 
	Fesul wythnos
	10
	Dim newid

	
	
	
	

	Cae Rygbi Parc Caerfyrddin
	
	
	

	Tîm 1af Oedolion/Quins - ystafelloedd newid, cawodau a goleuadau 
	Fesul gêm 
	300
	Dim newid

	Timau dan 15 gan gynnwys ystafelloedd newid, cawodau a goleuadau
	
	150
	Dim newid

	Timau Iau gan gynnwys ystafelloedd newid 
	
	Dim
	Dim newid

	
	
	
	

	Cae Pêl-droed Parc Penllwyn 
	
	
	

	Oedolion 
	Fesul gêm
	50
	Dim newid

	Timau Iau gan gynnwys ystafelloedd newid
	Fesul gêm
	10
	Dim newid

	Marcio’r cae 
	
	25
	Dim newid

	Llosgi llinell 
	
	Dim
	Dim newid

	
	
	
	

	Llogi Beiciau ym Mharc Caerfyrddin
	
	
	

	Gan gynnwys helmed a chlo
	4 awr
	6
	Dim newid

	Gan gynnwys cit trwsio a phwmp
	6 awr 
	8
	Dim newid

	
	8 awr 
	10
	Dim newid

	
	2 ddiwrnod
	19
	Dim newid

	
	3 diwrnod
	28
	Dim newid

	
	4 diwrnod
	37
	Dim newid

	
	Fesul wythnos
	45
	Dim newid

	
	
	
	

	Parc Caerfyrddin - Amrywiol
	
	
	

	Llogi cadair dec
	Diwrnod llawn
	2
	Dim newid

	Llogi cadair blastig 
	Fesul cadair
	1
	Dim newid

	Bwrdd tresl 
	Fesul bwrdd
	10
	Dim newid

	Gasibo 3m x 3m 
	Fesul gasibo
	10
	Dim newid


 (f)
Cofnod 431:  Polisi Rheoli Risg ac Asesu Risg yn 2016/17
Cynigiwyd gan y Cyngh Arwel Lloyd, eiliwyd gan y Cyngh Kenneth Lloyd a PHENDERFYNWYD bod y Cyngor yn mabwysiadu’r drafft o Bolisi Rheoli Risg ac Asesu Risg ar gyfer 2016/17 fel y’i cyflwynwyd i’r Pwyllgor Cyllid.

(g)
Cofnod 432:  Ceisiadau am Gymorth Ariannol 
Cynigiwyd gan y Cyngh Barchedig Tom Defis, eiliwyd gan y Cyngh Alan Speake a PHENDERFYNWYD bod y Cyngor yn dyrannu grantiau bach fel a ganlyn, a bod Clerc y Dref yn ysgrifennu at yr ymgeiswyr aflwyddiannus i egluro’r rheswm dros wrthod eu cais, e.e. bod y Cyngor eisoes yn cefnogi grŵp lleol sy’n codi arian ar gyfer y diben hwnnw:

(i)
ceisiadau gan sefydliadau:

	Ymgeisydd 
	Eu canolfan yng Nghaerfyrddin?
	Grant Blaenorol y Cyngor
	Penderfyniad

	Canolfan Deuluol Caerfyrddin
	Ydy
	£1,000 yn 2014/15
	£1,000 *amgylchiadau eithriadol

	Gwasanaethau Cam-drin Domestig 
	Ydy
	£200 yn 2014/15
	Gwrthod

	Gweithredu ar Golli Clyw (RNID gynt)
	Llythyr o Gaerdydd
	
	Gwrthod

	Gwasanaethau Cymorth a Gwybodaeth am Ganser.  
	Elusen DO Cymru â’u canolfan yn Heol Las, Caerfyrddin 
	
	£100

	Ambiwlans Awyr Cymru – Apêl Airbase 
	Llythyr o Abertawe
	£300 yn 2010/11
	£100

	Breakthro’ Caerfyrddin
	Ydy
	
	£100

	Ymddiriedolaeth Canser yn yr Arddegau
	Llythyr o Lundain
	
	£100

	Radio Glangwili
	Ydy
	£50 yn 2015/16 (a Ras Hwyl y Maer wedi rhoi £500 yn 2015)
	Gwrthod 

	Gofal Canser Tenovus 
	Llythyr o Gaerdydd
	
	Gwrthod 


(ii)
digwyddiadau diwylliannol o bwys (eisoes wedi’u cynnwys yng nghyllideb 2016/17, sef Eisteddfod Ryngwladol Llangollen ac Opera Ieuenctid Caerfyrddin):

	Ymgeisydd 
	Grant blynyddol arferol y Cyngor 
	Penderfyniad

	Eisteddfod Genedlaethol Sir Fynwy a’r Cyffiniau 2016
	£200
	£200, yn ôl y gyllideb y cytunwyd arni eisoes 

	Eisteddfod Genedlaethol Urdd Gobaith Cymru 2016, Fflint
	£200
	£200, yn ôl y gyllideb y cytunwyd arni eisoes 


(h)
Cofnod 434:  Prosiect Ieuenctid Dr Mz – Cymorth Ariannol 
Cynigiwyd gan y Cyngh Wyn Thomas, eiliwyd gan y Cyngh Kenneth Lloyd a PHENDERFYNWYD bod y Cyngor yn gwneud cyfraniad pellach o £1,000 i Brosiect Ieuenctid Dr Mz fis Chwefror 2016.

(i)
Cofnod 435:  Neuadd Ddinesig San Pedr – System Gwresogi 
Cynigiwyd gan y Cyngh Arwel Lloyd, eiliwyd gan y Cyngh Barchedig Tom Defis a PHENDERFYNWYD bod Clerc y Dref yn cael un neu ddau ddyfynbris arall ar gyfer y gwaith gwresogi yn y Neuadd Ddinesig.

(j)
Cofnod 437:  Aelodaeth o Un Llais Cymru – Adnewyddu Blynyddol 2016/17
Cynigiwyd gan y Cyngh Dr Ioan Matthews, eiliwyd gan y Cyngh Barchedig Tom Defis a PHENDERFYNWYD bod y Cyngor yn adnewyddu ei aelodaeth o Un Llais Cymru am £1,916 ar gyfer 2016/17. 

456.
ENWEBU SWYDDOGION AR GYFER BLWYDDYN 2016/17

(a)
Y Maer 

Gwahoddodd y Maer yr Aelodau i enwebu ymgeiswyr ar gyfer swydd y Maer am y flwyddyn 2016/17.


Cynigiwyd gan y Cyngh Peter Hughes Griffiths, eiliwyd gan y Cyngh Dr Ioan Matthews, a PHENDERFYNWYD yn unfrydol i enwebu’r Cyngh Wyn Thomas yn Faer am y flwyddyn 2016/2017. Diolchodd y Cyngh Wyn Thomas i’r Aelodau am ei enwebu. 

(b)
Y Dirprwy Faer 

Dywedodd y Cyngh Barchedig Tom Defis na fyddai digon o amser gan y Cyngh Dorothy Bere, oedd wedi gwasanaethu yn anrhydeddus fel Siryf yn 2015/16, i fod yn Ddirprwy Faer yn 2016/17.  Gwahoddodd y Maer yr Aelodau i enwebu ymgeiswyr ar gyfer swydd y Dirprwy Faer am y flwyddyn 2016/17.


Cynigiwyd gan y Cyngh Barchedig Tom Defis, eiliwyd gan y Cyngh Arwel Lloyd, a PHENDERFYNWYD yn unfrydol i enwebu’r Cyngh Alun Lenny yn Ddirprwy Faer am y flwyddyn 2016/17.  Diolchodd y Cyngh Alun Lenny i’r Aelodau am ei enwebu.

(c)
Y Siryf 

Gwahoddodd y Maer yr Aelodau i enwebu ymgeiswyr ar gyfer swydd y Siryf am y flwyddyn 2016/17.


Cynigiwyd gan y Cyngh Alan Speake, eiliwyd gan y Cyngh Dorothy Bere, a PHENDERFYNWYD yn unfrydol i enwebu’r Cyngh Emlyn Schiavone yn Siryf am y flwyddyn 2016/17.  Diolchodd y Cyngh Schiavone i’r Aelodau am ei enwebu.  

457.
DYDDIAD Y CYFARFOD BLYNYDDOL 

PENDERFYNWYD mai dyddiad Cyfarfod Blynyddol ac Urddo’r Maer 2016 fydd nos Wener y 13eg o Fai, yn y Neuadd Sirol.

458.
DERBYN TYSTYSGRIF 
PENDERFYNWYD bod yr Aelodau yn anfon enwebiadau ymlaen at y Cyngh Barry Williams gynted ag y bo modd ar gyfer derbyn tystysgrif.

459.
PENODI AELODAU I GYNNIG AC EILIO GAIR O DDIOLCH I’R MAER SY’N YMDDEOL YN Y SEREMONI URDDO’R MAER 

PENDERFYNWYD y cynigir gair o ddiolch i’r Maer sy’n Ymddeol yn y Cyfarfod Blynyddol o’r Cyngor nos Wener y 13eg o Fai 2016, gan y Cyngh Peter Hughes Griffiths a’i eilio gan y Cyngh Anthony Jenkins.

460.
MATERION CYNLLUNIO:  CEISIADAU CYNLLUNIO CYFREDOL 
Gyda chaniatâd y Cadeirydd, cyflwynwyd ceisiadau gerbron oedd wedi dod i law ers dosbarthu adroddiad Clerc y Dref. NODWYD y ceisiadau canlynol:

W/33373 ac W/33374, Felodrom Parc Caerfyrddin, Lôn Morfa:  gwaith cadwraeth, adnewyddu a gwella, gan gynnwys gwaith i’r ymylon o amgylch y felodrom, y rheiliau presennol a rheiliau newydd, grisiau’r gogledd a wyneb y felodrom, cynllunio llawn ac adeilad rhestredig.

W/33379, llawr gwaelod 6 Sgwâr Nott:  newid defnydd i A1(siopau)/A3 (bwyd a diod), cynllunio llawn.

W/33384, 19 Heol Goch: ffrynt siop ac arwyddion newydd, cynllunio llawn.
461.
MATERION PRIFFYRDD:  TRAVELLERS’ REST

Gyda chaniatâd y Cadeirydd, dywedodd Clerc y Dref bod hysbysiad wedi dod i law ers dosbarthu ei adroddiad yn nodi y bydd y terfyn cyflymder o 50 mya ar y ffordd ddeuol yn cael ei ymestyn 1.2 km cyn belled â’r parc solar, a therfyn o 30 mya ar y ffyrdd ymuno/ymadael.  Cyfeiriodd yr Aelodau at waith y Cynghorwyr Alan Speake ac Alun Lenny ar y mater hwn, a chroesawyd yr hysbysiad, a NODWYD.
462.
MATERION TRWYDDEDU 
Nid oedd unrhyw fater trwyddedu wedi codi.
463.
YSGOL PARC WAUN DEW – CYNRYCHIOLYDD AWDURDOD LLAI 
Dywedodd y Cyngh Dr Dewi Evans na fydd ymrwymiadau yn caniatáu iddo barhau yn Llywodraethwr ar Fwrdd Ysgol Parc Waun Dew pan ddaw ei gyfnod i ben ar yr 31ain o Awst 2016.  Roedd y Cyngh Dr Evans yn canmol llwyddiannau’r ysgol a’i hagwedd fugeiliol.
8
PENDERFYNWYD gohirio trafodaeth tan fis Mawrth ac y dylai unrhyw Aelod sy’n barod i gynrychioli’r Cyngor ar Fwrdd Llywodraethol Ysgol Parc Waun Dew gysylltu â Chlerc y Dref.
464.
LLYSOEDD BARN CAERFYRDDIN -  Y NEUADD SIROL 
Roedd adroddiad Clerc y Dref yn hysbysu’r Cyngor bod Gwasanaeth Llysoedd a Thribiwnlysoedd EM ar yr 11eg o Chwefror 2016 wedi cyhoeddi ei benderfyniad i gau’r Llysoedd Barn yn y Neuadd Sirol, a chadw’r Tribiwnlys Sifil a’r Llys Teulu a’r Ganolfan Gwrandawiadau Profiant ar Deras Picton.  Ymunodd yr Aelodau â’r Cyngh Anthony Jenkins i anghymeradwyo cau’r Neuadd Sirol a’r sylwadau gan Simon Hart AS ei fod wedi ‘siarad yn helaeth â’r Gweinidog Cyfiawnder oedd wedi ei sicrhau bod y broses yn cymryd i ystyriaeth anghenion y dref a phawb sy’n ymwneud â’r system”.  Hefyd ymunodd yr Aelodau â’r Cyngh Alun Lenny i obeithio bod dyfodol y Neuadd Sirol yn nwylo hanes llewyrchus ei gorffennol.
Roedd yr Aelodau yn falch i nodi bod y Cyngor Sir yn ymchwilio’n ofalus i arwyddocâd y Neuadd Sirol a’i chynnwys, yr opsiynau ar gyfer ei dyfodol, a’r cyfle y gall ei gynnig i’r dref.

Cynigiwyd gan y Cyngh Anthony Jenkins, eiliwyd gan y Cyngh Wyn Thomas a PHENDERFYNWYD bod Clerc y Dref yn ysgrifennu at yr AS, Aelod Cynulliad Cymru a’r Gweinidog Cyfiawnder i wrthwynebu cau’r Neuadd Sirol a’r Llys Barn yng Nghaerfyrddin, i ofyn pa gamau a gymerir i sicrhau dyfodol priodol i’r adeilad, ac i ofyn am ymgynghori â’r Cyngor Tref ynglŷn â’r cynigion at y dyfodol.
465.
‘ARWEINIAD Y DREF 2016’
Ynghlwm fel Atodiad 3 i’r agenda oedd ‘Arweiniad y Dref 2016’ a gynhyrchwyd gan Local Authority Publishing (o Ddwyrain Sussex).  Roedd y Cyngor Sir wedi cyfeirio’r cwmni at y Cyngor Tref a rhoi copi o’r map iddynt.  Y Cyngor Tref sydd wedi rhoi’r testun (diweddariad o’r testun a baratowyd gan yr Aelodau ar gyfer arweiniad cynharach i’r dref), a darparu neu dynnu’r lluniau.  Local Authority Publishing fu’n sicrhau’r hysbysebion, yn argraffu 11,000 o’r llyfrynnau ac yn paratoi fersiwn ar-lein gyda thudalennau ‘troi’.  Hefyd mae gan y cwmni hwn drefniant byd-eang bod y Post Brenhinol yn postio’r llyfryn i dai a busnesau yn ardaloedd cod post SA31 1, SA31 2 ac SA31 3.  Roedd y Post Brenhinol wedi dosbarthu 10,000 o gopïau heb unrhyw gost i’r Cyngor Tref, ac roedd y Cyngor Tref wedi derbyn 1,000 o gopïau (yn ddi-dâl).   
Cynigiwyd gan y Cyngh Dr Ioan Matthews, eiliwyd gan y Cyngh Philip Grice a PHENDERFYNWYD:

(a)
bod yr Aelodau a Chlerc y Dref yn ymchwilio i weld a allai cwmni lleol gynnig trefniant tebyg i’r trefniadau ar gyfer Arweiniad 2016.
(b)
bod y Cyngor yn cychwyn ar y gwaith o baratoi Arweiniad 2017, a gorau oll os gellir gwneud trefniant gyda chwmni lleol, ond fel arall gyda Local Authority Publishing, gyda thestun a lluniau o’r newydd, wedi’i gyfieithu’n broffesiynol, i’w drafod a’i gymeradwyo gan y Pwyllgor Dibenion Cyffredinol, ac yn cynnwys rhestr o’r Cynghorwyr Tref ac arfbais y dref ac ati.  
466.
COFNODION Y CYFARFOD GOLEUFEYDD A GYNHALIWYD AR 25 IONAWR 2016

NODODD yr Aelodau gofnodion y cyfarfod Goleufeydd a gynhaliwyd ar y 25ain o Ionawr 2016 ac a ddosbarthwyd fel Atodiad 4 i’r agenda.

467.
COFNODION Y CYFARFOD O GYMDEITHAS GLAN-YR-AFON CAERFYRDDIN A GŴYL AFON CAERFYRDDIN A GYNHALIWYD AR 15 CHWEFROR 2016
Roedd cofnodion y cyd gyfarfod o Gymdeithas Glan-yr-afon Caerfyrddin a Gŵyl Afon Caerfyrddin a gynhaliwyd ar y 15fed o Chwefror 2016, wedi’u dosbarthu fel Atodiad 5 i’r agenda.  Pwysleisiodd y Cyngh Philip Grice, fel Cadeirydd Cymdeithas Glan-yr-afon, y bydd yr Ŵyl Afon yn cael ei chynnal ddydd Sadwrn yr 2ail o Orffennaf 2016.  Roedd yn flin gan yr Aelodau bod pwysau gwaith wedi gorfodi Malcolm Rees i roi’r gorau i fod yn Warden y Cei am y tro, a diolchwyd i Mr Rees am ei waith ar ran y dref.  Hefyd canmolodd y Cyngh Grice gyfraniad y Cynghorydd Sir Emlyn Dole am ddatrys y mater ynghylch y llithrfa.
NODWYD y cofnodion ac adroddiad y Cyngh Philip Grice. 
468.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 
Roedd rhestr o’r digwyddiadau y bu’r Maer, y Cyngh Barry Williams yn bresennol ynddynt, wedi’i dosbarthu fel Atodiad 6 i’r agenda.  

Roedd y Cyngh Philip Grice wedi mynychu (er nad ar ran y Cyngor Tref) Fforwm Partneriaeth Cyrchfannau Cyngor Sir Caerfyrddin, sy’n hyrwyddo Sir Gaerfyrddin i’r byd mawr ehangach. Mae thema marchnata i bob blwyddyn (antur yn 2016, chwedlau yn 2017 a’r môr yn 2018) ac roedd y Cyngh Grice yn pwyso ar y Fforwm i hyrwyddo Myrddin yn 2017.   

Hefyd roedd y Cyngh Grice wedi mynychu cyfarfodydd Prosiect Ieuenctid Dr Mz, oedd wedi llwyddo i gael grant gan Plant mewn Angen o £33,000 y flwyddyn am dair blynedd.  Roedd cais am arian Loteri yn dal ar y gweill.

Roedd y Cyngh Douglas Rose wedi cynrychioli’r Cyngor mewn cyfarfod o’r Gymdeithas Ddinesig - ymhlith y trafodaethau oedd gwobr er cof am Mr David White, cadarnhad bod 49 Heol y Brenin (Myrddin Bakery gynt) yn adeilad rhestredig, a chynlluniau ar gyfer placiau glas ar 10 Heol y Cei (Ysgol Sirol i Ferched) ac ar 13 Heol Spilman (Dorothea Bate).
Cyflwynodd y Cyngh Douglas Rose adroddiad gerbron ar Gyfarfod Pwyllgor Cynghorau Lleol Mwy o Faint Un Llais Cymru
 yr oedd wedi’i fynychu (ar ran y Cynghorwyr Alan Speake a Dewi Evans) ar yr 17eg o Chwefror 2016.  Cymeradwyodd y Cadeirydd yr adroddiad manwl.
Hefyd roedd y Cyngh Rose wedi parhau i gadeirio Llywodraethwyr Ysgol Gynradd Tre Ioan, oedd wedi’i henwi gan Gymdeithas Darparwyr Cyn-ysgol Cymru yn esiampl genedlaethol o arferion da Cyfnod Sylfaen 
.  Bydd y tai newydd yng Ngorllewin Caerfyrddin yn rhoi pwysau ychwanegol ar Ysgol Tre Ioan hyd nes bod ysgol newydd ychwanegol yn cael ei hadeiladu.

Roedd y Cyngh Arwel Lloyd wedi mynychu cyfarfod arall o Fenter Gorllewin Sir Gâr yn Yr Atom, a dywedodd bod cysylltiadau â’r gymuned yn cynyddu, ac y llwyddwyd i gael grant oddi wrth Lywodraeth Cymru, a bod ceisiadau am arian o ffynonellau eraill ar y gweill.
Roedd y Cyngh Peter Hughes Griffiths wedi mynychu sawl cyfarfod ynglŷn â threfniadau Wythnos Gŵyl Dewi.  Bydd yr wythnos hon (y gyntaf i Gaerfyrddin) yn cynnwys wythnos lawn o ddigwyddiadau, gan ddechrau gyda gorymdaith (gyda dau fand a phibydd) ddydd Sadwrn y 27ain o Chwefror, o Barc Caerfyrddin i Eglwys San Pedr.  Ymhlith gweithgareddau’r wythnos bydd Talwrn y Beirdd, cerddoriaeth a dawnsio a chawl o fan i fan, Crefftau Sir Gâr, cystadlaethau a chyfraniad gan gapeli ac eglwysi lleol.  Diolchodd y Cyngh Hughes Griffiths i bawb am eu cymorth, ac i’r Carmarthen Journal am eu cefnogaeth.  Disgwylir y bydd y digwyddiad hwn yn tyfu o flwyddyn i flwyddyn ac yn denu pobl o bell ac agos i’r dref.
Daeth y cyfarfod i ben am 9.25 pm.

� Nid i’w gamgymryd am Fforwm Cynghorau Cymuned Mwy a Faint De Cymru a fynychir gan y Maer a Chlerc y Dref.





� Y Cyfnod Sylfaen yw cwricwlwm datblygu i blant 3 i 7 oed yng Nghymru sy’n anngog plant i fod yn greadigol ac yn llawn dychymyg, gan wneud dysgu yn fwy pleserus ac effeithiol (www.walesppa.org)








